Конкурс эрудытаў.

Паважаныя знаўцы! Вам прапануецца адказаць на пытанні па 15 тэмах па розных аспектах гісторыі і сучаснасці роднай Беларусі. У выпадку, калі ваш адказ правільны – вам налічваецца адпаведная колькасць балаў. Калі ваш адказ няправільны – адпаведная колькасць балаў адымаецца.

Гуляць можна як камандамі, так і паасобку!

Поспехаў!

ТЕМА 1. «ГАРАДЫ БЕЛАРУСI».
10. У мужчынскiм валейбольным чэмпiянаце Беларусi менавiта гэты горад прадстаўлены камандай 

 «Шахтаспецстрой».

 АДКАЗ: Салiгорск.

20. Менавiта ў гэтым горадзе знаходзiцца помнiк беларускаму першадрукару i гравёру XVI ст. Пятру Цiмафеевiчу Мсцiслаўцу.

 АДКАЗ: У Мсцiславе.

30. Згодна энцыклапедычнаму даведнiку «Беларусь» 1995 года выдання, макаронная прамысловасць на Беларусi пачала фармiравацца ў 1931 годзе з пускам макаронна-мукамольнага камбiната ў гэтым горадзе.

 АДКАЗ: Барысаў.

40. Да 14 снежня 1963 года горад Наваполацк быў рабочым пасёлкам з гэтой назвай.

 АДКАЗ: Полацкi.

50. Менавiта такую назву зараз носiць горад, Манетны двор якога ў 1706-1707 гадах выпускаў траякi i шастакi Рэчы Паспалiтай.

 АДКАЗ: Гродна.

ТЕМА 2. «На букву «А» па-беларуску».

(трэба перакласць прапанаванае слова з рускай мовы на беларускую, прычым залічваецца як правільны адказ толькі варыянт пераклада, які пачынвецца з буквы «А») 

10. Аэроплан.

АДКАЗ: Аэраплан.

20. Тряпка.

АДКАЗ: Ануча.

Залік: Анучка.

30. Бархат.

АДКАЗ: Аксаміт.

40. Овощевод.

АДКАЗ: Агароднік.

50. Портянка.

АДКАЗ: Ануча.

ТЕМА 3.  «Прамысловаць і транспарт на Беларусі»

10. У Мінску вырабам тэлевізараў займаецца завод «Гарызонт», а ў Віцебску – вытворчае аб’яднанне з такой назвай.

АДКАЗ: «Віцязь».

20. Гэтае прадпрыемства было заснавана ў 1944 годзе, а ўжо ў 1947 годзе з канвееру сышоў першы аўтамобіль.

АДКАЗ: Мінскі аўтамабільны завод.

Залік: МАЗ.

30. У гэтых гарадах знаходзяцца два буйнейшыя нафтаперапрацоўчыя прадпрыемствы Беларусі.

АДКАЗ: Наваполацк, Мазыр.

40. У 1960 годзе на Мінскім заводзе ЭВМ имя С. Арджанікідзе быў распачаты выпуск лямпавых машын 1-га пакалення. У 1962 годзе Мінскі завод халадзільнікаў выпусціў першы халадзільнік. І серыя ЭВМ, і халадзільнік мелі менавіта гэту назву.

АДКАЗ: «Мінск-1”.

50. Ў канцы ліпеня 1943 года на гэтай чыгуначнай станцыі Фёдар Крыловіч арганізаваў буйную дыверсію, ў выніку якой былі знішчаны чатыры эшалоны ворага, ў тым ліку адзін з танкамі «тыгр» і бронемашынамі.

АДКАЗ: Асіповічы.

ТЕМА 4.  «Беларускі фальклор»

10. Коцік-каток – традыцыйны персанаж менавіта гэтага жанру беларускага песеннага фальклору.

АДКАЗ: Калыханка.

20. Менавіта ў гэтым старажытным абрадавым свяце спалучыліся стражытнаславянскія культы сонца, агню, вады і расліннасці.

АДКАЗ:  Купала.

Залік: Купале, Іван Купала.

30. У валачобных песнях менавіта гэты ласунак прызначаецца для дзяцей у той час, як для самаго гаспадара – «зеляно віно», а для гаспадыні – піва.

АДКАЗ: Мёд.

40. Гэтаму аднаму з найдаўнейшых жанраў фальклорна-гульнёвай, абрадавай традыцыйнай культуры ўласціва спалучэнне харэаграфіі, спеваў, паэтычных тэкстаў і драматычна-гульнявога дзеяння.

АДКАЗ:  Карагод.

50. Згодна энцыклапедычнаму слоўніку «Беларуская міфалогія» 2006 года выдання, ні адна з нашых вялікіх і прыгожых рэк не знайшла больш-меньш значнага ўпамінання ў песенным фальклоры. У той жа час традыцыйная беларуская вуснапаэтычная творчасць наскрозь пранізана сакральным вобразам менавіта гэтай еўрапейскай ракі.

АДКАЗ: Дунай. 

ТЕМА 5. «Беларусь спартыўная».

10. Гэты ўраджэнец Чавусаў стаў прызёрам алімпійскіх гульняў у Ванкуверы.

АДКАЗ: Сяргей Новікаў.

20. Чэмпіянат Еўропы ў гэтым відзе спорту праходзіць у красавіку 2010 года ў Мінску.

АДКАЗ: Цяжкая атлетыка.

30. Менавіта столькі залатых медалёў заваявалі беларускія параалімпійцы ў Ванкуверы.

АДКАЗ: Дзве.

40. Столькі алімпіяд запар беларускія фрыстайлісты заваёўваюць узнагароды.

АДКАЗ: Чатыры.

50. На чэмпіянаце Еўропы па спартыўнай гімнстыцы, што праходзіў у 1971 годзе ў Мінску, перамогу ў мнагабор’і падзялілі Людміла Турышчава і гэта беларуская гімнастка.

АДКАЗ: Тамара Лазаковіч. 

ТЕМА 6. «Фауна Беларусі».

10. Толькі два віды буслоў можна сустрэць на тэрыторыі нашай рэспублікі: белы і…

АДКАЗ: Чорны.

20. На Беларусі пражываюць толькі гэтыя два віды сям’і зайцаў.

АДКАЗ: Бяляк, русак.

30. Менш за іншых прадстаўнікоў сваёй сям’і гэты драпежнік  ўжывае  здохлую жывёлу, адрозніваецца ад іх кароткім хвастом і кістачкамі на вушах.

АДКАЗ: Рысь.

40. Гэты адзіны прэснаводны від сям’і трасковых размнажаецца ўзімку пад лёдам, а ўлетку, калі вада праграваецца звыш 15-16°С, упадае ў спячку, схаваўшыся пад камянём, карагай або ў нары абрывістага берагу.

АДКАЗ: Мянтуз.

Залік: па руску Налим.

50. Тры віды гэтага роду сям’і сапраўдных соў – шэрая альбо звычайная, доўгахвостая і барадатая – сустракаюцца ў Беларусі.

Ответ: Нясыць.

ТЕМА 7. « МАЛЫЯ ГАРАДЫ БЕЛАРУСІ»

10. Цытата: «Где без спроса ходят в гости,

                      Где нет зависти и злости, милый дом.

                      Где рождение справляют

                      И навеки провожают всем двором».

Песня, цытату з якой вы праслухалі, носіць тую ж назву, што і гэты беларускі райцэнтр.

АДКАЗ: Гарадок.

20. У вышэйшай лізе беларускага футболу гэты горад прадстаўлены клубам «Тарпеда».

АДКАЗ: Жодзіна.

30. У 2009 годзе ў гэтым горадзе прайшоў дзесяты фестываль беларускай песні і паэзіі.

АДКАЗ: Маладзечна.

40. У 2007 годзе у гэтым горадзе былі адкрыты  і помнік рускаму генералу Сямёну Зорычу, і помнік агурку.

АДКАЗ: Шклоў.

50. Гэты горад знаходзіцца на адлегласці 7 км ад чыгуначнай станцыі Ражанка на лініі Ліда – Гродна.

АДКАЗ: Шчучын. 

ТЕМА 8. ПАЗНАЙ ПАЭТА! Усе паэты – на К…

10. Ад прадзедаў спакон вякоў 

  Мне засталася спадчына 

  Паміж сваіх і чужакоў 

  Яна мне ласкай матчынай.

Янка Купала. 

20. У падхалiмаў так вядзецца век-вяком:

  Цi б`e начальства ў цэль, цi шле за малаком,

  Заўсёды знойдуцца такiя Iвановы,

  Што памахаць яму гатовы.

Кандрат Крапiва.

30. Люблю цябе, мой бераг родны,

  Дзе льецца Нёман срэбраводны,

  Дубы дзе дружнай чарадою

  Стаяць, як вежы, над вадою.

Якуб Колас.

40. Я прайду з табой многа дарог,

      Мой гадзiннiк, мой браце,

      I я ўбачу часы перамог 

      На тваiм цыферблаце!

Аркадзь Куляшоў.

50. Быў. Ёсць. Буду. 

  Таму, што заўжды, як пракляты, 

  Жыву бяздоннай трывогай, 

  Таму, што сэрца маё распята 

  За ўсе мiльярды двухногiх. 

Ул. Караткевiч.

ТЕМА  9. «Беларусь тэатральная».

10. Часцей за ўсё Нацянальны акадэмічны тэатр імя Янкі Купалы адкрывае новы сезон з прадстаўлення гэтай знакамітай п’есы.

АДКАЗ: «Паўлінка».

20. Знакаміты беларускі кампазітар Яўген Глебаў «вывеў» гэты раман Міхаіла Булгакава на оперную сцэну.

АДКАЗ: «Майстар і Маргарыта».

30. Гэта апошняя п’еса, якую напісаў Кандрат Крапіва.

АДКАЗ: «Брама неўміручасці». 
40. Легендарная Стэфанія Станюта стала першай уладальніцай гэтай беларускай тэатральнай прэміі.

АДКАЗ:  «Крыштальная Паўлінка».

50. Гэты беларускі драматург пераклаў на беларускую мову хроніку Шэкспіра «Рычард III».

АДКАЗ: Аляксей Дудараў. 
ТЕМА 10. «Гістарычная скарбонка»

10. 30 мая 1942 года пры Стаўцы Вярхоўнага Галоўнакамандавання быў створаны пад кіраўніцтвам П.К. Панамарэнкі Цэнтральны штаб ТАКОГА руху.

АДКАЗ: Партызанскага.

20. У час Вялікай Айчынай вайны немцы ўключылі ў склад  рэйхскамісарыята «Остланд» Генеральную акругу Беларусь з цэнтрам у гэтым горадзе.

АДКАЗ: Мінск.

30. Менавіта ў гэтым годзе пазачарговая сесія Вярхоўнага Савета БССР прыняла рашэнне замяніць назву БССР на «Рэспубліку Беларусь» або «Беларусь».

АДКАЗ: У 1991 годзе.

40. Менавіта ў гэтым годзе быў зацверджаны цяперашні Дзяржаўны гімн Рэспублікі Беларусь.

АДКАЗ: У 2002 годзе.

50. Ён стаў пераемнікам князя Міндоўга.

АДКАЗ: Трайнята

ТЕМА 11. «МАЯ РАДЗIМА – БЕЛАРУСЬ» 

10. Менавiта ён напiсаў музыку гiмна Рэспублiкi Беларусь.

 АДКАЗ: Нестар Сакалоўскi.

20. У гэтым горадзе Сымон Будны заснаваў у 1562 годзе кнiгадрукарню i выдаў свой «Катэхiзiс».

 АДКАЗ: Нясвiж.

30. Па разлiках беларускiх вучоных, кардынаты гэтага пункта 53 градусы 31 хвiлiна 7 секунд паўночнай шыраты, 28 градусаў 2 хвiлiны 8 секунд усходняй даўгаты.

 АДКАЗ: Цэнтр Еўропы. Залiк: Геаграфiчны цэнтр Еўропы.

40. Такую назву носiць узор, пакладзены ў аснову нацыянальнага арнаменту, якi размешчаны на дзяржаўным сцягу Рэспублiкi Беларусь.

 АДКАЗ: «Узыходзячае сонца».

50. Гэтыя тры словы знаходзяцца на сярэбранай таблiчцы, прыладжанай да дрэўка штандарта прэзiдэнта Рэспублiкi Беларусь.

 АДКАЗ: Лукашэнка Аляксандр Рыгоравiч.

ТЕМА 12. «ВЫЗВАЛЕННЕ»
(прысвечана 65-годдзю вызвалення Беларусi ад нямецка-фашысцкiх захопнiкаў).
10. Гэты помнiк у гонар чатырох франтоў знаходзiцца ў Смалявiцкiм раёне.

 АДКАЗ: Курган Славы. 

20. Гэта – самы буйны «кацёл» ў ходзе аперацыi «Баграцiён».

 АДКАЗ: Мiнскi.

30. 24 снежня 1943 года войскi 1-га Прыбалтыйскага фронту вызвалiлi гэты гарадок, якi i даў назву аперацыi.

 АДКАЗ: Гарадок.

 40. Праз тыдзень пасля пачатку Беларускай аперацыi яму было прысвоена званне Маршала Савецкага Саюза.

АДКАЗ: Канстанцiн Ракасоўскi.

50. У красавiку 1944 года Заходнi фронт быў падзелены на гэтыя два франты.

 АДКАЗ: 2-гi Беларускi i 3-цi Беларускi франты.

ТЕМА 13. «БЕЛАРУСКАЯ ТАПАНIМIКА»
10. Паводле, мабыць, адной з самых усталяваных гiпотэз, назва гэтага горада ўзнiкла таму, што на яго месцы некалi быў менавы пункт, дзе ў сярэднявечча гудзелi славутыя кiрмашы.

 АДКАЗ: Мiнск.

20. Менавiта ў гэтым месяцы ў 1920 годзе горад Iгумен быў вызвалены ад белапалякаў. 

 АДКАЗ: У чэрвенi.  Адсюль i назва горада – Чэрвень.
30. Некаторыя вучоныя лiчаць, што заснавальнiкам гэта горада быў кiеўскi князь Леў Данiлавiч Могiй.

 АДКАЗ: Магiлёў.

40. Паводле палескай легенды, назва гэтага горада ўтварылася ад двух рускiх слоў, якiя доўга паўтараў яўрэй-купец пасля таго, як перакулiў на месцы пераправы праз Прыпяць лодку з бочкамi тлушчу. У вынiку словы злiлiся i далi назву гораду.

 АДКАЗ: Мазыр.  «Мой жир!»

50. З XVI ст. на Беларусi стаў вядомы гэты асобны тып пасялення, якi атрымаў назву ад нямецкага слова, якое ў перакладзе азначае «хутар, невялiкае паселiшча, маёнтак, панскi двор». Ад гэтай назвы ўтварылася шмат назваў беларускiх вёсак, напрыклад, ў Докшыцкiм, Краснапольскiм, Любанскiм, Салiгорскiм раёне. Назавiце гэты тып пасялення.

 АДКАЗ: Фальварак.

ТЕМА 14. «ЛIТАРАТУРНЫ АЛЬМАНАХ»

10. Сапраўднае прозвiшча гэта вядомага беларускага пiсьменнiка – Атраховiч. 

 АДКАЗ: Кандрат Крапiва.

20. У 1917 годзе ён напiсаў:

 «Пралятайце вы, днi, // Залатымi агнямi. // Скончу век малады, - // Аблятайце цвятамi».

 АДКАЗ: Максiм Багдановiч.

30. Класічным узорам асваення Янкам Купалам фальклорнай спадчыны стала менавiта гэтая паэма, гераічнае паданне, песня-сага, упершыню апублікаваная ў газеце «Наша нiва» ў 1913 годзе.

 АДКАЗ: «Бандароўна».

40. Гэта беларуская пiсьменнiца скончыла Беларускi дзяржаўны унiверсiтэт па спецыяльнасцi мiкрабiялогiя. Шырокую вядомасць ёй прынес цыкл твораў пра ведзьму Вольху Рэдную.

 АДКАЗ: Вольга Грамыка.

50. За гэтую оперу, якая ўпершыню была пастаўлена ў 1989 годзе, кампазiтар Уладзiмiр Солтан праз год атрымаў Дзяржаўную прэмiю Беларусi.

 АДКАЗ: «Дзiкае паляванне караля Стаха».  Паводле аповесцi Уладзiмiра Караткевiча.

ТЕМА 15. «МУЗЫЧНАЯ ШКАТУЛКА»
10. Гэты вакальна-iнструментальны ансамбль быў створаны ў 1969 годзе, а ў 1976 ён атрымаў Прэмiю Ленiнскага камсамола Беларусi.

 АДКАЗ: «Песняры».

20. Сярод песень гэтага калектыву ёсць i «Полька беларуская». Аўтар напiсаў яе тэкст, каб павіншаваць матулю 1 студзеня 1993 года з днём нараджэння. 

 АДКАЗ: «Сябры».

30. Ён прадстаўляў Беларусь на конкурсе «Еўрабачанне-2007».

 АДКАЗ: Дзмiтрый Калдун.

40. У вядомай песнi на словы А. Русака i музыку У. Алоўнiкава гэтыя дрэвы названы партызанскiмi сёстрамi.

 АДКАЗ: Бярозы i сосны.

50. Сярод твораў гэтага кампазiтара ёсць балет «Альпiйская балада» i опера «Майстар i Маргарыта».

 АДКАЗ: Яўген Глебаў.

